
Gwleidyddiaeth
Actau 6:3

-  “Felly frodyr a chwiorydd, dewiswch saith dyn o'ch plith – dynion mae pawb yn eu parchu ac yn gwybod eu bod yn llawn o'r Ysbryd Glân - dynion sy'n gallu gwneud y gwaith. Dyn ni'n mynd i roi'r cyfrifoldeb yma iddyn nhw.
Actau 16:37

-  Ond meddai Paul wrth y plismyn: "Maen nhw wedi'n chwipio ni'n gyhoeddus a'n taflu ni i'r carchar heb achos llys, a ninnau’n ddinasyddion Rhufeinig! Ydyn nhw'n meddwl nawr eu bod nhw'n gallu cael gwared â ni'n ddistaw bach? Dim gobaith! Bydd rhaid iddyn nhw ddod yma eu hunain i'n hebrwng ni allan!"
Rhufeiniaid 13:1
-  Dylai pawb fod yn atebol i awdurdod y llywodraeth. Duw sy’n rhoi awdurdod i lywodraethau, ac mae'r awdurdodau presennol wedi eu rhoi yn eu lle gan Dduw.
Mathew 23:8

-  "Peidiwch chi â gadael i neb eich galw’n 'Rabbi'. Dim ond un athro sydd gynnoch chi, a dych chi i gyd yn gydradd, fel brodyr a chwiorydd i'ch gilydd.
1 Pedr 5:3

-  Peidiwch ei lordio hi dros y bobl sy'n eich gofal chi, ond eu harwain trwy fod yn esiampl dda iddyn nhw.
Genesis 1:26,28
- Yna dwedodd Duw, “Gadewch i ni wneud pobl yn ddelw ohonon ni'n hunain, i fod yn debyg i ni. I fod yn feistri dros bopeth — y pysgod yn y môr, yr adar yn yr awyr, yr anifeiliaid, y ddaear gyfan, a'r holl ymlusgiaid a phryfed sy'n byw arni.”

28 A dyma Duw yn eu bendithio nhw, a dweud wrthyn nhw, “Dw i eisiau i chi gael plant fel bod mwy a mwy ohonoch chi. Llanwch y ddaear, a defnyddiwch ei photensial hi; a bod yn feistr sy'n gofalu am y pysgod sy'n y môr, yr adar sy'n hedfan yn yr awyr, a'r holl greaduriaid sy'n byw ar y ddaear.
Mathew 22:37-40
-  Atebodd Iesu: "'Rwyt i garu’r Arglwydd dy Dduw â'th holl galon, ac â'th holl enaid a'th holl feddwl.' 38 Dyma'r gorchymyn cyntaf a’r pwysica. 39 Ond mae yna ail un sydd yr un fath: 'Rwyt i garu dy gymydog fel rwyt ti’n dy garu dy hun.' 40 Mae'r cwbl sydd yn y Gyfraith a'r Proffwydi yn dibynnu ar y ddau orchymyn yma."
1 Timotheus 2:1-2
-  O flaen popeth arall dw i’n pwyso arnoch chi i weddïo dros bawb – pledio a gweddïo’n daer; gofyn a diolch i Dduw ar eu rhan nhw. 2 Dylech chi wneud hynny dros frenhinoedd a phawb arall mewn safle o awdurdod, er mwyn i ni gael heddwch a llonydd i fyw bywydau duwiol a gweddus.
2 Samuel 20:16
-  dyma ryw wraig ddoeth yn galw arnyn nhw o'r dref, “Gwrandwch, gwrandwch. Dywedwch wrth Joab am ddod yma. Mae gen i rywbeth i'w ddweud wrtho.”
Mathew 22:21

-  Felly meddai Iesu, "Rhowch beth sydd biau Cesar i Cesar, a'r hyn biau Duw i Dduw." 

Actau 5:29

-  Atebodd Pedr a'r apostolion eraill: "Mae’n rhaid i ni ufuddhau i Dduw, dim i ddynion meidrol fel chi!

